
 

 

 
 

„12. IGRAČ“ – POSEBNA KATEGORIJA PARTNERSTVA 
 
 
U periodu 2020. do 2023. godine, u najizazovnijem periodu u novijoj historiji NK Čelik Zenica, 
klub je uz veliku pomoć programa „12. igrač“ i „Vjerni navijač“ uspio očuvati kontinuitet rada i 
stabilizirati poslovanje. U vremenu izrazite finansijske neizvjesnosti, narušenog povjerenja 
zajednice, simpatizera i privrednih subjekata, te ograničenih mogućnosti privlačenja većih 
sponzora, ovi programi su predstavljali veoma važnu podršku klubu. 
 
Programi su tada bili zasnovani prvenstveno na solidarnosti i pripadnosti, a ne na poslovnom 
interesu. U njima su učestvovali prijatelji kluba i subjekti koji su Klub podržavali iz uvjerenja i 
želje da pomognu, čime su u tom periodu praktično nadomjestili izostanak nekoliko „velikih“ 
sponzorskih partnera. 
 
Međutim, Klub je u međuvremenu ostvario značajan napredak, prevazišao najveći dio 
finansijskih izazova, konsolidovao poslovanje i ostvario zapažene sportske rezultate, što je 
rezultiralo povratkom povjerenja publike, vrlo dobroj posjeti na utakmicama i pojačanim 
interesom poslovne zajednice. Danas se klub nalazi na pragu povratka u Premijer ligu BiH i 
predstavlja atraktivan kanal za oglašavanje i poslovnu promociju za sve potencijalne sponzore. 
 
S obzirom na povećano interesovanje sponzora koji u saradnji s Klubom prepoznaju jasan 
poslovni potencijal i žele ostvariti značajniju marketinšku vidljivost, klub je izvršio prilagodbu 
postojećih programa. Program „12. igrač“ od 1.200 KM godišnje redefinisan je na način da, 
zbog ograničenih kapaciteta i rasta vrijednosti oglasnog prostora, više nije moguće pružati sve 
promotivne usluge koje su bile dostupne u ranijem periodu, poput reklamnih bannera uz aut-
liniju istočne tribine, pozicija na press wallu ili zajedničkih promotivnih objava na društvenim 
mrežama. 
 
Istovremeno, program „Vjerni navijač“ je preusmjeren kroz model VIP članstva, koje je po prvi 
put omogućeno i pravnim licima. VIP članstvo, po cijeni od 800 KM na godišnjem nivou, 
omogućava prisustvo u VIP A loži, u skladu s raspoloživim kapacitetima, te predstavlja poseban 
oblik podrške i poslovnog umrežavanja u okviru kluba. 
 
U nastavku ove ponude predstavljene su promotivne i reklamne usluge koje NK Čelik Zenica 
nudi u okviru programa „12. igrač“, prilagođene aktuelnoj tržišnoj vrijednosti kluba i interesima 
poslovnih partnera. 
 
Učesnici programa „12. igrač“ od 01.01.2026. mogu biti sponzori ili donatori po sljedećim 
uslovima: 
 
 
 
 
 



 

 

 
12. IGRAČ - SPONZOR 
 
Vrijednost: 1.200,00 KM + PDV 
Ugovorni odnos: sponzorski ugovor 
Način plaćanja: do 4 jednake rate 
Promotivne usluge: 

 Jednokratna objava na društvenim mrežama Kluba prilikom potpisivanja ugovora 
 Isticanje logotipa  u sekciji nkcelik.ba/sponzori, podkategorija „12. igrač“ 
 Digitalni prikaz logotipa na press wallu 

 
Napomena: Paket ne uključuje reklamni banner uz aut-liniju na stadionu 
 
 
12. IGRAČ - DONATOR 
 
Iznos: 1.200,00 KM (PDV se ne obračunava) 
Ugovorni odnos: donatorski ugovor 
Način plaćanja: do 12 rata 
Promotivne usluge: 

 Jednokratna objava na službenim društvenim mrežama NK Čelik Zenica prilikom 
potpisivanja donatorskog ugovora (isključivo na zahtjev donatora) 

 Isticanje logotipa  u sekciji nkcelik.ba/zahvalnice (isključivo na zahtjev donatora) 

